
                                                                                                                    August 6, 2010 
 
 

Pahayag ni Ambassador Harry K. Thomas, Jr. 
Tungkol sa Compact ng Millennium Challenge Corporation 

Para sa Pilipinas 
 
Masayang tinanggap ni Ambassador Harry K. Thomas Jr. ang pahayag ng 

Millennium Challenge Corporation sa Washington, DC na handa na itong pumasok sa 
isang “compact” o kasunduan sa Pilipinas upang magbigay ng tulong na nagkakahalaga 
ng 20 bilyong piso ($434 milyon). 

 
Tatlong malalaking proyekto ang popondohan ng nasabing kasunduan: $54.3 

milyon para sa pagbabago ng disenyo at pagsasakompyuter ng mga pangunahing 
proseso ng pangangalakal sa Bureau of Internal Revenue ng Department of Finance 
upang maitaas ang antas ng efficiency, sustainability, at integridad ng pagkolekta ng 
buwis; $120 milyon para sa pagpapalawak ng KALAHI-CIDSS, isang programang 
pangkomunidad na nakatuon sa pagpapatayo ng mga maliit na imprastraktura at mga 
kaugnay na serbisyong mabibigay buhay sa paglago ng ekonomiya at babawas sa 
kahirapan;  at ang $214.4 milyon para sa konstruksyon at pagkumpuni ng 220-
kilometraheng Samar Road na bumabagtas sa 15 munisipalidad. 

 
Ayon sa Ambassador, “Ang desisyong ito ng MCC Board of Directors, na 

pinamumunuan ni Secretary of State Hillary Clinton, ay isang boto ng pagtitiwala sa 
administrasyong Aquino at sa pangako nitong labanan ang kurapsyon.  Ang MCC grant 
ay susuporta sa mga adhikain ni Pangulong Aquino na bawasan ang paghihirap, pag-
ibayuhin ang paglago ng ekonomiya, labanan ang kurapsyon, at siguruhin ang 
pagkakaroon ng magandang kinabukasan ng lahat ng Pilipino.  Ako ay natutuwa sa 
bagong pagkakataong ito upang higit na pagyamanin ang pakiki-isa ng America sa 
Pilipinas.  Inaasahan namin sa mga susunod na linggo ang paglagda sa mga pormal na 
kasunduan tungkol dito, at ang pagsasakatuparan ng mga kasunduan sa lalong 
madaling panahon.”   
 
Para sa mga karagdagang detalye ng MCC compact, bumisita sa www.mcc.gov 

